
Sarrera eta testuingurua 

 

Orain dela urte batzuk, aurreko legealdian, hain zuzen ere 2022ko apirilean, Sopelako Udalak 

lehen  aldiz martxan jarri zuen “Larrabasterra Ekin” izeneko parte-hartze prozesua. Horren 

bitartez, Sopelako herritar guztiek Larrabasterra auzoan egingo ziren jarduera eta erabilerei 

buruzko ekarpenak eta iritziak helarazteko aukera izan zuten. Horren baitan kokatzen da 

Urgitxieta egokitzeko proiektua. 

“Larrabasterra Ekin” txostenak Sopelako Udalak Larrabasterra auzoko hobekuntzei buruz 

bizilagunen ekarpenak jasotzeko bultzatutako parte-hartze prozesu baten emaitzak jasotzen 

ditu. Hirigintza, kultura, ingurumena eta irisgarritasuna jorratuz. 

Lehenengo eta behin, prozesuaren helburua, herritarren parte-hartze sustatzea, Larrabasterran 

espazio publikoak hobetzeko eta udal kudeaketa eraginkorra eta gardena sendotzeko izan zen. 

Zenbait ekintza edo arlo kontuan hartu ziren, euretariko bat Urgitxieta plaza berritzea. 

Horretarako hurrengo galdera planteatu izan zen: Zer jarduera egin daitezke plaza hobetzeko 

eta leku atseginagoa egiteko? 

Herritarrek galdera horri erantzun ostean ekarpenak arlo ezberdinetan banatu izan ziren, hala 

nola, hirigintza (260 ekarpen); kirola (10 ekarpen); beste batzuk (18 ekarpen). 

Laburbilduz, Urgitxieta plazan lehentasunezkoa zirudien arlo hauetan jardutea: Haurrentzako 

jolasak hobetzea edo ordezkatzea, eskaintza handituz eta dagoenaren egoera hobetuz. Ahal 

izanez gero, estalki bat jarriko zen parkean euria egiten zuen egunetan egoteko.  

Bankuen ordez hiri-altzari atseginagoak jartzea, banku babesdunak eta batzuk sozializatzeko 

prest daudenak barne. 

Era berean, Loiola Ander Deunara doazen eskilaratarako sarbidea ematen duen plazaren gunea 

oinezkoentzat egitea proposatzen zen, autorik gabeko eremu seguruagoa eta atseginagoa 

lortzeko. 

Zuhaitzen eta lorategi-eremuen presentzia handitzeko beharra aipatu zen, plaza leku 

naturalizatuagoa bihurtuz.  

Bestalde, ibilgailu elektrikoak kargatzeko puntuak instalatzea, bainugela publikoa jartzea eta 

etxebizitzetako arkupeak hobeto zaintzea proposatzen zen. 

Azkenik, plazan egin beharreko jarduerei dagokienez, ikuskizun, kultur jarduera eta tokiko 

produktuen azoka gehiago egitea proposatzen zen, betiere plazan bizi diren bizilagunen 

atsedena errespetatuz. 

Testuingurua hau izanik, aipatu ere udalbatzaren gehiengoak babesten duela. Horrela EH Bildu, 

EAJ/PNV, PSE-EE eta Elkarrekin Sopelako 2024rako aurrekontu akordioetan honakoa adierazten 

zen:”Urgitxieta plaza berritzea eta naturalizatzea: Aurreproiektua 2024an finkatzea, obra-

zuzendaritzaren lizitazioa eta bere exekuzioa 2025ean gauzatzeko”. Adostasun honetan 

kokatzen da honako prozesua. 

Iritziak eta iradokizunak batzeko metodología eta parte-hartze 

mekanismoak 

 

Lehenengo eta behin, aurreproiektu hau egiteko, arkitektu bulego (MG bulegoa, arkitelktoa 

Joseba Martinez Goiri) bat kontratatu zuen Udalak. Hori behin eginda eta aurreproiektu hori 

eskuetan izanda, auzokideekin partekatu nahi izan da prosezu guztia eta horren kontrastea egin. 

Horretarako, egun ezberdinetan saio bi prestatu ziren, lehenengoa azaroak 14an Uribe Kostako 

Mankomunitatean (Larrabasterran) eta bestea azaroak 27an Uribe Kostako Mankomunitatean 

ere. 

Lehenengo saio horretan, aurreproiektua egin zuen arkitektoak Joseba Martinez Goirik, 

aurreproiektu osoa partez-parte azaldu zuen bertara gerturatu ziren auzokide guztiek horren 

inguruan berri izan dezaten eta berak lehenengo diseinua nola egin zuen azaltzeko. 

Saio honen helburua, auzokideak aurreproiektuaz jakitun jartzea eta hortik aurrera izango 

zituzten zalantzak, iritziak eta bestelako iradokizunak batzen hastea izan da. 

Horiek batzeko, lehenengo saio horretan, auzokideek alkatea@sopela.eus helbidera mezuak 

bidaltzen hasteko aukera izan zuten (azaroaren 14tik-abenduak 15ra, egun biak barne). 

Horrez gain, bigarren sesio bat ere egin zen aurrerago esan bezala arazoak 27an, non, 

horretarako saio hori antolatzea beharrezko ikusi zen. Saioaren helburu nagusia ideiak 

partekatzea, konponbideak aurkitzea eta eztabaidatzeko den gaiari buruzko ikuspegi berriak 

ematea izan zen. Eztabaida amaitzean, talde bakoitzak proposamen zehatzak eta lehentasun 

zerrenda bat identifikatu ahal izatea bilatuz, eta horiek etorkizuneko ekintzetarako oinarri 

mailto:alkatea@sopela.eus

bihurtuz. Gainera, parte-hartzaileek beren ezagutza eta esperientziarekin laguntzea espero zen, 

proposatutako gaiaren erronka nagusiei heltzeko. 

Saio honetan eztabaida aberatsa bermatzeko, 5-6 pertsonako talde txikiak eratu ziren, talde 

bakoitzak ikuspuntu ugariak eta ezberdinak izango zituela ziurtatuz. Parte-hartzaileen aniztasun 

horrek eztabaida aberastu zuen eta ideia berritzaile eta irtenbide sortzaile gehiago sortzea 

ahalbidetu zuen, pertsona bakoitzak gaiaren ikuspegi anitzak ekarriz. 

Eztabaidatu beharreko gaia argi eta garbi definitu zen hasieratik, parte-hartzaile guztiek 

eztabaidaren fokua ulertzen zutela ziurtatuz. Gainera, gaia lau azpigaitan edo arlo espezifikoetan 

banatu zen, haren dimentsioen azterketa errazteko eta eztabaida zentratuago eta egituratuago 

bat ahalbidetuz. 

Taldeak ausaz osatu ziren, talde bakoitzaren barruan iritzi-aniztasuna sustatzeko. Talde horiek 

bitartekarien laguntza izan zuten, eta talde bakoitzeko idazkariak kontuan hartuko zituen 

funtsezko puntuak, ideia nagusiak eta eztabaidan zehar egindako proposamenak. 

Talde txiki horietako eztabaidan zehar oinarrizko arau hauek aplikatu ziren: 

• Entzute aktiboa eta errespetua: Parte-hartzaile bakoitzak arretaz entzun beharko zien 

besteei, haien iritziak eta ekarpenak errezpetatuz. 

• Parte hartze aktiboa: Guztiek izan behar zuten beren ideiak modu orekatuan 

partekatzeko eta esku hartzeko aukera. 

• Interbentzio denbora: Interbentzio bakoitza mugatua izan zen. 

Eztabaidarako gida-galderak, gaiaren funtzesko puntuetan bideratuta egon ziren:  

1. Zeintzuk dira gaiari buruzko kezka nagusiak? 

2. Zer irtenbide edo ikuspegi ezar litezke? 

3. Zein dira konponbide horiek gauzatzeko oztopoak? 

4. Zer da gehien/gutxien gustatzen zaizuna? 

5. Zer berri proposatuko zenuke? 

Saio honen dinamika funtsezko une hauetan gauzatu zen: 

1. Hasierako sarrera (10-15 minutu): Gaia, saioaren helburuak eta parte harzteko arauak 

aurkeztu ziren, parte hartzaileak eztabaidarako pretatuz. 

2. Talde eztabaida (30-45 minutu): Taldeek modu autonomoan lan egingo zuten, 

azpigaietan zentratuta, moderatzaileen laguntzarekin, ikuspegia eta ekitetea 

mantenduz. 

3. Datu bilketa: Idazkariek talde bakoitzean sortutako ideiak, proposamenak eta funtsezko 

puntuak hartu zituzten kontuan, amaieran aurkezteko. 

Emaitzak aurkeztea izan zen hurrengo urratsa, eta talde bakoitzak bere ondorioak eta 

proposamenak partekatzeko aukera izan zuten. Ondoren, denon artean galderak eta iruzkinak 

egiteko tartetxo bat ere zabaldu zen. Bertan, denek euren iritziak emateaz eta aurkezteaz gain, 

proposamenei buruz hausnartzeko aukera izanik. 

Amaierako sintesi bat ere egin zen, eta bertan ideia garrantzitsuak eta ezabaidan zehar lortutako 

emaitzak bildu ziren. Hurrengo urratsak zeintzuk izango ziren azaldu zitzaien auzokide eta 

bizilagunei eta bertatik ateratako emaitzen erabileraz ere informatu zitzaien, hau da, ebaluazio 

txosten bat burutzea izango zela hurrengo urratsa. 

Emaitzen analisia 

 

Txosten hau burutu ahal izateko, auzokide eta bizilagunen iritziak, kezkak, proposamenak eta 

iradokizunak, Azaroak 27ko saioan egindako eztabaida taldeez gain, korreoz bidalitako mezuak 

ere kontuan izan dira. Laburbilduz, honako hauek izan dira puntu garrantzitsuenak: 

Azaroak 27ko saioaren ekarpenak proiektuaren faseka antolatzen dira, eta arlo espezifikoetan 

zentratzen dira (Fase gorria, laranja, berdea eta morea). Jarraian, fase bakoitzerako ideia eta 

kezka nagusien laburpena aurkezten da: 

o Fase gorria (Plaza): 

- Gomendioak: eserleku gehiago gehitzea (harrizkoak ez direnak), itzala ematen 

duten zuhaitzak, ingurunean irristagarriak ez diren materialak eta argiztapena 

hobetzea. 

- Iritzi orokorra: Aurreproiektuarekin ados. 

 

o Fase laranja (Erabilera anitzeko plaza eta oinezkoen joan-etorria):  

- Kezkak: Pergolaren altuera eta materiala eragozpenak sahiesteko, iritzi zatituak 

jolas-iturriak direla eta, haurrentzako estalitako eremu baten beharra eta aire 

korronteen konponbidea. 

- Proposamenak: Pergola aurren gunera mugatzea eta errepidera ez zabaltzea. 

 

o Fase Berdea (Gatzarriñe aldea eta ingurua): 

- Balorazio positiboa: Bertokoentzako eta oinezkoentzako gune atsegina bihurtzea. 

- Proposamenak: Zamalanetarako espacio batzuk uztea, segurtasuna hobetzea, 

proiektua Akilino Arriolaraino zabaltzea eta aparkaleku arautu edo altu bat 

eraikitzea. 

o Fase Morea (lorategiak eta irisgarritasuna): 

- Proposamenak: Bizikletentzako lekuak gehitzea, irisgarritasuna hobetzea. 

Iruzkin Orokorrak: 

- Ur-hodiak eta zerbitzuak berrikustea. 

- Galdutako aparkalekuaren konponbideak, disuasio-aparkalekuak edo aparkaleku 

arautuak barne. 

Korreoz batu ziren proposamenen artean, hurrengo hau bildu izan da: 

1. Egungo problmatikak: 

- Iturria: Uraren erorketak eragindako zaratak gertuen dauden egoiliarren bizi 

kalitateari eragiten dio 

- Espaloiak era iragazketak: Espaloietan hondoratzeak eta pitzadurak, garajeetan 

iragazketak eta egiturazko kalteak eragiten dituztenak. 

- Utzikeria orokorra: Lorezaintzan, hustubideetan, baldosetan eta garbiketan 

mantentze-lamnik ez egitea, abandonu irudia sortuz. 

 

2. Proposamen nagusiak:  

- Estalkiak eta egiturak: Haurren eremuetan pérgola bat jartzea, alboko hesiekin, 

haizetik eta euritik babesteko. 

- Aparkalekua: Egoiliarrentzako lekuak ezartzea, espacio eza konpontzeko. 

- Trafikoaren kontrola: Tokikoa ez den zirkulazioa murriztea, eskualdeko plazak 

bultzatuz, eta ibilgailuak plazara sartzea debekatzea. 

- Lorezaintza: Zaintza zerbitzuak handitzea. 

- Ekitaldiak: Gehiegizko zarata sortzen duten kontzertu eta jarduera handiak 

murriztea, auzokideen atsedena lehenetsiz. 

3. Epe luzerako eskaerak: 

- Kalteei buruzko azterketa teknikoak egitea eta azpiegitura berrien 

bideragarritasuna ebaluatzea. 

- Plazaren eraberritze integrala eskatzen da, haren funtzionaltasuna eta bizilagunen 

ongizatea aintzat hartuta. 

Ondorioak 

 

Aurreproiektuaren inguruko parte-hartze prozesuak auzokideen iritzi, kezka eta proposamenak 

modu egituratuan bildu eta aztertu dituzte, etorkizuneko eraberritze lanen oinarri sendoa 

ezarriz. Talde dinamikak eta eztabaida saioak aniztasuna eta ikuspegi berritzaileak sustatu 

dituzte, funtsezko arazoak identifikatzeko eta irtenbide sortzaileak proposatzeko. Prosezuaren 

emaitzak sintesi batean bildu dira, eta bertan bildutako iritziek plangintza hobetua eta 

komunitatearen beharrizanetara egokitutako proposamenak ahalbidetuko dituzte. 

Hau horrela izanik, eta auzokideen eta bizilagunen iritziak oinarri hartuta, plazaren eta inguruko 

eremuaren eraberritze integrala beharrezkoa da, irisgarritasuna, segurtasuna eta bizi-kalitatea 

hobetzeko. Proiektuak egungo arazo nagusiak (mantentze lan falta, zarata, irisgarritasun 

arazoak eta espaloiek hondoratzeak) konpontzeaz gain, erabilera anitzeko espazio funtzionalak 

sortu behar ditu, haurren eremu estaliak, pergola egokiak, itzal-eremuak eta aparkaleku 

arautuak barne. Halaber, trafikoaren kontrola eta ingurumen zaintza indartzea ezinbestekotzat 

jotzen da, bertokoen ongizatea eta espazioaren jasangarritasuna bermatzeko. 

 


